
Ipurtargia

Barre egiten zioten animalia guztiek ipurtargiari. Tximeletak,
barraskiloak, eta kilkerrak egiten zioten barre ipurtargiari.

Tximeletak esaten zion:
–Ja, ja! Ja, ja! Oso itsusia zara.
Barraskiloak esaten zion:
–Je, je! Je, je! Oso barregarria zara.
Kilkerrak esaten zion:
–Ji, ji! Ji, ji! Oso zatarra zara.

Arratsalde batean, tximeleta lorez–lore zebilen, barraskiloa azaz–aza
zebilen, eta kilkerra zuloz–zulo zebilen. Eta, konturatu gabe, gaua iritsi
zitzaien tximeletari, barraskiloari, eta kilkerrari.
Orduan tximeleta, barraskiloa, eta kilkerra negarrez hasi ziren esanaz:
–Gaua da, galdu egin naiz eta ez dakit etxerako bidea!

Ipurtargiak tximeleta, barraskiloa, eta kilkerra negarrez entzun zituen.
Eta ipurdiko argia piztu zuen. Orduan tximeletak esan zion ipurtargiari:

–Mila esker, ipurtargi, oso polita zara ipurdiko argi eta guzti!
Eta barraskiloak honela esan zion:
–Esker mila, ipurtargi, oso polita zara ipurdiko linterna eta guzti!
Eta Kilkerrak honela esan zion:
–Eskerrak bihotzez, ipurtargi, oso ederra zara ipurdiko bonbila eta guzti!

Oharra:
Haur txikientzat ipuin xamur eta emozioz beterikoa da
Ipurtargia.
Handixego direnek ipuin hau manipulatu eta titulo
desberdin bat eman dieziokete, edota irakurketa polit bat
prestatu txikien aurrean egiteko.


